
Uunga siunnersuut: Inuussutissarsiutigalugu aalisartut, inuussutissarsiutigalugu
piniartut inuussutissarsiutigalugulu nunalerinermik ingerlataqartut
aallartegginnissamut tapiiffigineqartarnerat pillugu inatsisartut inatsisaata
allanngortinnera pillugu Inatsisartut inatsisaat (Silap pissusianik pissuteqartumik
ajornartorsiornerni ajunaarnersuarnullu assingusuni pisuni aallartegginnissamut
tapiissutisisinnaaneq, akiliutigineqartartut gaffanneri kiisalu ginnutegarnermi
piffissaliussat eqqunneqarneri)

(Aalisarnermut Piniarnermullu Naalakkersuisoq)

Akissuteqaat
(Aalisarnermut Piniarnermullu Naalakkersuisoq)

Aappassaaneernera

Aalisarnermut, Piniarnermut Nunalerinermullu Ataatsimiititaliag sukumiisumik
kingunissagartumillu isumaliutissiissuteqarneranut Naalakkersuisut sinnerlugit qutsavigaara.
Naalakkersuisut ataatsimiititaliap inatsisissatut siunnersuummik suliarinninnera
inatsisissatullu siunnersuutip taassuma suliarinerani annertuumik suliagarnera
nersornartippaat.

Naammagisimaarlugu malugaara siunnersuutip akuerinegarnissaa ataatsimiititaliap
iIsumaqatigiittup inassuteqaatigigaa. Taamaattorli ataatsimiititaliaq Naalakkersuisunut
arlalinnik kaammattuutegartoq. Ataatsimiititaliaq siulliullugu kaammattuivoq, aningaasat
killilerneri inatsimmi aalajangersarneqartut peerneqgarnissaannik periarfissagarnersoq
misissorneqassasoq.

Aatsaat ajoquserneq sillimmasiinermit matussuserneganngippat
matussusernegarsinnaanngippallu inuussutissarsiortut aallarteqginnissamut
tapiiffiginegarsinnaasut siunnersuummi ersarissumik aallaaviuvoq, inatsisinilu
inissisimanermi atuuttumi ingerlatseqgiinerulluni. Taamaalilluni inuussutissarsiutip
immikkoortuani nalinginnaasumik atuuttoq aallaavigalugu inuussutissarsiummi pinegartumi
annaasagarnissamik pinngitsoortitsisinnaasumik sillimmasiineq aallaavigalugu
taamaaliortoganngippallu innuttaasunut tapiissutegartogarsinnaanngilag.

llaatigut sillimasiisarfiit akornanni unammillegatigiinnissamik tapiissutip ajoqusiinnginnissaa
qulakkeerniarlugu aalajangersagaq ilanngunneqgarpog, tassa nammineq sillimmasiinerit
sillimmasiisarfinnilu pinegartuni sillimatinut assigiinngitsunut aallarteqginnissamut tapiissutit
allatut periarfissaannginniassammata.

Naalakkersuisulli ingerlatsisut annikitsunik isertitagarnertik nalilinnillu annikitsumik
pigisagarneq pissutigalugu sillimasiinissamut periarfissaganngitsut taamaammallu pinegartoq

sillimmasiisimanngikkaluartoq aallarteqginnissamut tapiiffiginegarnissamik
pisariagartitsisarnerat akuersaarpaat. Taamatut atuutsitsinnginneq allaffissornikkut
pitsaasumik ingerlatsisogassappat inatsimmi kinaassusersiorani naleqquttumillu
naliliisarnermut tunngavimmik aalajangersaanissaq pisariagarpog.

Aallarteqqginnissamut tapiissutit pillugit inatsimmi aningaasat killilerneganngippata,
sillimmasiisussaatitaanermut atuutitinnginneq allaffissornikkut pitsaasumik
ingerlatitsisinnaanngermik kingunegassaaq, taamaalilluni sillimmasiisarfiit namminersortut
unammillegatigiinnerannut ajoqusiissaaq, tamannalu inatsisinik uniogqutitsineruvoq.

Tamassuma saniatigut inuussutissarsiutigalugu aalisartut, inuussutissarsiutigalugu piniartut
inuussutissarsiutigalugulu nunalerisut taarsigassarsinikkut aningaasalersuinissamik
periarfissiisumik aningaasaategarfimmik pilersitsinissamut periarfissat isumaliutigeqqullugit
ataatsimiititaliap isumagatigiittup Naalakkersuisut kajumissaarpaat.

Aalisarneq pillugu inatsit aalisarnermut nutaanik — aamma angallatinut
aalisarluarsinnaanerusunut atortunullu nutaanut annertunerusunik aningaasaliisarnissamut
pisariagartitsinermut sinaakkusiivoq. Pisariagartitsinermik taassuminnga nangitseqqgiinissaq
Naalakkersuisunut pingaartuuvoq. Naalakkersuisut taamaammat ESU-mi ineriartornermik
qulaajaaneq aallartippat, tassunga ilanngullugit aningaasaliissutit, gqinnutegaatit amerlassusaat,
taarsigassarsisitsisarnerit allallu siuliamut tunngassuteqgartut pingaarutillit.

Qulaajaanermi tassani aalisarnermik piniarnermillu inuussutissarsiutinik siuarsaanermi
inatsisinik nutarterinissamut tunngavissiisogassaaq, taamaalilluni sinerissap ganittuani
aalisarnermi ullumikkut siunissamilu pisariaqgartitat inatsisikkut iliuuseqgarfiginegassallutik.
Qulaajaanermi tassani ganoq paasisagartogassanersoq apeqqutaalluni immikkoortumilu
nutarterinissamik annertuumik pisariagartitsisogartoq paasinarsippat, tapiissutegartarneq
pillugu inatsisissap nutarterneratigut iliuusissat suut pisariagartinnegarnersut Naalakkersuisut
nalilersussavaat.

Taamatut ogaaseqarlunga siunnersuutip aappassaaneernegarnera Inatsisartunut
suliassanngortippara.

Qujanag.

